
Ղեկավարվելով  <<Քաղաքաշինության մասին>> Հայաստանի Հանրապետության օրենքի 10.1-ին և 19-րդ  հոդվածներով` Հայաստանի Հանրապետության կառավարությունը  որոշում է.
1. Տաթև գյուղը Երևան-Երասխ-Գորիս միջպետական նշանակության ավտոմայրուղուն միացնող  ավտոմոբիլային ճանապարհը և դրան հարող տարածքներն առանձնացնել որպես քաղաքաշինական գործունեության հատուկ կարգավորման օբյեկտ:
2. Սահմանել, որ Շինուհայր-Հալիձոր ճանապարհային հատվածում, Շինուհայր, Հալիձոր բնակավայրերի սահմաներում քաղաքաշինական գործունեության հատուկ կարգավորումն իրականացվում է Հայաստանի Հանրապետության կառավարության 2005 թվականի դեկտեմբերի 29-ի N 2404-Ն որոշման համաձայն` միջպետական նշանակության ընդհանուր օգտագործման պետական ավտոմոբիլային ճանապարհին ներկայացվող պահանջներով:

3. Հայաստանի Հանրապետության քաղաքաշինության նախարարին` եռամսյա ժամկետում, սահմանված կարգով, Հայաստանի Հանրապետության կառավարության հաստատմանը ներկայացնել սույն որոշման 1-ին կետով սահմանված քաղաքաշինական գործունեության հատուկ կարգավորման օբյեկտի տարածքների առանձնացման առաջարկությունը:  
4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:







